
	Ամսաթիվը`   11.03.2013

	Առնչվող փաստաթղթեր` 
«Փոստային կապի մասին» ՀՀ օրենքում փոփոխություններ և լրացումներ կատարելու մասին», «Փաստաթղթերի հատուկ առաքման մասին» ՀՀ օրենքում փոփոխություն կատարելու մասին», «Պետական տուրքի մասին» ՀՀ օրենքում փոփոխություն կատարելու մասին» և «Վարչական դատավարության մասին» ՀՀ օրենսգրքում փոփոխություն կատարելու մասին» ՀՀ օրենքների նախագծեր:


ԱԳ-ն հասանելի է ներբեռնման համար ՀՀ տրանսպորտի և կապի նախարարության պաշտոնական կայքում:
Հարցերի դեպքում դիմել ՀՀ տրանսպորտի և կապի նախարարության աշխատակազմի փոստի վարչություն կամ ՀՀ էկոնոմիկայի նախարարության աշխատակազմի գործարար միջավայրի բարելավման վարչություն:
	         Նախագծի փաթեթը կոչված է ապահովել ՀՀ տարածքում փոստային կապի բնագավառում գործունեության իրավական հիմքերի կատարելագործումը` հաշվի առնելով փոստային կապի ոլորտի զարգացման միտումները, փոստային կապի ծառայությունների շուկայի զարգացումը, ինչպես նաև փոստային կապի բնագավառի իրավական կարգավորման ԵՄ երկրների փորձը: 
         Հաշվի առնելով այն հանգամանքը, որ «Փոստային կապի մասին» ՀՀ օրենքում փոփոխություններ և լրացումներ կատարելու մասին», «Փաստաթղթերի հատուկ առաքման մասին» ՀՀ օրենքում փոփոխություն կատարելու մասին» և «Վարչական դատավարության մասին» ՀՀ օրենսգրքում փոփոխություն կատարելու մասին» ՀՀ օրենքների նախագծերով.

- ՀՀ տարածքում փոստային կապի ոլորտի օրենսդրական դաշտը համապատասխանեցվում է ԵՄ երկրներում գործող փոստային կապի ոլորտի օրենսդրական դաշտին` հստակեցնելով և խմբագրելով օգտագործվող հասկացությունները և գործող օրենքում առկա ոչ հստակ ձևակերպումները
-   Ամրագրվում են ոլորտի լիազոր մարմնի կողմից փոստային կապի ունիվերսալ ծառայությունների որակի ապահովման արդեն իսկ սահմանված պահանջները (լրացուցիչ կարգավորմներ և ընթացակարգեր չնախատեսելով)` ազդեցության գնահատման նպատակով դիտարկումներ և վերլուծություններ են կատարվել միայն հայեցակարգային դրույթներ նախատեսող «Պետական տուրքի մասին» ՀՀ օրենքում փոփոխություն կատարելու մասին» ՀՀ օրենքի նախագծի համար:
Որն է խնդրի էությունը:
2011թ մայիսի 11-ին ՀՀ ԱԺ կողմից ընդունվեց «Փոստային Կապի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքը, որով սուրհանդակային ծառայությունը սահմանվեց որպես փոստային գործունեության տեսակ: Համաձայն «Փոստային կապի մասին» ՀՀ օրենքի (այսուհետ` Օրենք) 11-րդ հոդվածի` Հայաստանի Հանրապետությունում փոստային կապի գործունեությունը ենթակա է լիցենզավորման, և դրա շրջանակներում լիցենզավորվում է ինչպես փոստային կապի ծառայությունների գործունեությունը, այնպես էլ սուրհանդակային կապի ծառայությունների գործունեությունը: ՀՀ ԱԺ կողմից 2011թ. մայիսի 11-ին ընդունված «Պետական տուրքի մասին» ՀՀ օրենքում փոփոխություն կատարելու մասին» ՀՀ օրենքով սահմանվեց փոստային կապի գործունեության համար պետական տուրք` տարեկան բազային տուրքի 3000-ապատիկի չափով:
     Մինչև 2011թ. մայիսը փոստային կապի ծառայության լիցենզիայի համար սահմանված է եղել 5 մլն ՀՀ դրամ, իսկ սուրհանդակային ծառայությունը չի համարվել լիցենզավորման ենթակա գործունեության տեսակ: 2011թ. մայիսին ընդունված փոփոխությունների արդյունքում այդ գումարը նվազեցվել է մինչև 3 մլն ՀՀ դրամի, և քանի որ սուրհանդակային ծառայությունը այսուհետ հանդիսանում է փոստային կապի գործունեության տեսակ, հետևաբար սուրհանդակային ծառայություններ մատուցող ընկերությունները (այդ թվում` միայն ՀՀ տարածքում սուրհանդակային ծառայություններ մատուցող ընկերությունները) նույնպես պարտավոր են ստանալ փոստային գործունեության լիցենզիա` դրա համար վճարելով սահմանված պետական տուրք` տարեկան բազային տուրքի 3000-ապատիկի չափով:

Արդյունքում, ստացվում է, որ բարելավելով փոտային ծառայություն մատոցող ընկերությունների վիճակը` միաժամանակ էապես վատթարանում է, օրինակ, Երևան քաղաքի վարչական շրջանում միայն մեկ իրավաբանական անձից մյուսին փաստաթղթերի առաքման ծառայություն մատուցող սուրհանդակային ընկերությունների վիճակը: Տեղական սուրհանդակային ծառայություններ մատուցող ընկերությունների գործունեության շրջանակը փոստային ծառայություն մատուցողների համեմատությամբ շատ նեղ է (իրականացնում են սպասարկում բացառապես ՀՀ տարածքում), իսկ վերջիններիս տարեկան միջին շրջանառությունը մոտավոր հաշվարկներով կազմում է 6-7 միլիոն ՀՀ դրամ:
Հաշվի առնելով ՀՀ կառավարության կողմից գործարար միջավայրի բարելավմանն ուղղված բարեփոխումների տրամաբանությունը` անհրաժեշտություն է առաջանում տարանջատել ներհանրապետական սուրհանդակային կապի ծառայությունը և միջազգային սուրհանդակային կապի ծառայությունը որպես փոստային կապի գործունեության առանձին տեսակներ:
Բացահայտված վերոնշյալ խնդրում ևս խոցելի են ՓՄՁ-երը` հաշվի առնելով այն հանգամանքը, որ մասնավոր հատվածում փոստային կապի գործունեություն իրականացնում են հենց ՓՄՁ-երը:

	


	Որն է նախագծի նպատակը:
           Խնդրի սահմանումից հստակ երևում է, որ նախագծի նպատակն է ՀՀ   տարածքում փոստային կապի ծառայությունների շուկայի զարգացումը, որը ներկա փուլում պետք է զուգակցվի ՀՀ տարածքում փոստային կապի գործունեության իրավական հիմքերի կատարելագործմամբ` հաշվի առնելով փոստային կապի ոլորտի  զարգացման ժամանակակից միտումները և բնագավառի իրավական կարգավորման ԵՄ երկրների փորձը:


	Նպատակին հասնելու համար ինչ այլընտրանքներ են քննարկվել: 
Որոնք են այլընտրանքներից բխող օգուտներն ու ծախսերը:

Այլընտրանք 1.
Օրենսդրորեն տարանջատել ներհանրապետական սուրհանդակային կապի ծառայությունը և միջազգային սուրհանդակային կապի ծառայությունը որպես փոստային կապի գործունեության առանձին տեսակներ:

Իրականացվող միջոցառման նկարագիրը

Միջոցառումից օգուտները

Միջոցառման համար անհրաժեշտ ծախսերն ու ժամանակը

«Փոստային կապի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի  փաթեթեի մշակում, համաձայն որի կտարանջատվեն ներհանրապետական սուրհանդակային կապի ծառայությունը և միջազգային սուրհանդա- կային կապի ծառայութ- յունը որպես փոստային կապի գործունեության առանձին տեսակներ` պետական տուրքի համապատասխան մե-ծություններով:
Համաձայն ՀՀ տրանս- պորտի և կապի նախարա- րության կողմից փոստային կապի բնագավառում լիցենզավորված (փաստացի) կազմակեր- պությունների մասին պաշտոնական տեղեկատ-վության` ՀՀ տարածքում գործում են
ա. Փոստային կապի ծառայություններ և սուրհանդակային ծառա- յություններ մատուցող 7 ընկերություն:
բ. Փոստային կապի ծառայություններ մատուցող 4 ընկերություն:

գ. Սուրհանդակային կապի ծառայություններ մատու-ցող 2 ընկերություն:
Նախագծի փաթեթի ընդունման արդյունքում ներհանրապետական սուրհանդակային կապի ծառայություներ մատուցող ընկերությունները տարեկան բազային տուրքի 3000-ապատիկի փոխարեն կվճարեն պետկան տուրք` տարե- կան բազային տուրքի 500-ապատիկի չափով: Այդպիսով, տարեկան միջին հաշվով 6-7 միլիոն ՀՀ դրամ շրջանառություն ունեցող ոլորտի յուրա- քանչյուր ընկերության համար միայն պետական տուրքի մասով ծախսերը կկրճատվեն 6 անգամ:
Այս պարագայում կշահեն փոստային կապի ոլորտում փաստացի գործունեութ- յուն իրականացնող ընկե- րությունների առնվազն 15%-ը:
Այս ամենին ավելացրած այն փաստը, որ ընթացիկ տարվա սկզբից արդեն իսկ դադարեցրել են իրենց գործունեությունը ներհան- րապետական սուրհանդա- կային ծառայություն մատուցող 2 ընկերություն` չկարողանալով վճարել պետական տուրք ներկա- յումս սահմանված մեծութ- յան չափով: Այս առումով, պետության համար այդ ընկերությունների կողմից չվճարված պետական տուրքը պետք է դիտել որպես «կորցված օգուտներ», իսկ դրանց գործունեության դադա-րեցումը` ոլորտի մրցակ-ցային դաշտի թուլացում:
Նախագծի փաթեթի ընդունումը ֆիանանսա- կան ծախսեր չի պահան- ջում, սակայն դրա ընդուն-ման համար կպահանջվի 2-ից 3 ամիս:
Այլընտրանքի առավելությունները`
· Միջոցառման իրականացումից կշահեն փոստային կապի ոլորտում փաստացի գործունեություն իրականացնող ընկերությունների առնվազն 15%-ը:

· Կստեղծվի փոստային կապի բնագավառում գործունեության իրականացման առավել բարենպաստ միջավայր` հաշվի առնելով փոստային կապի ոլորտի զարգացման միտումները, փոստային կապի ծառայությունների մատուցման շուկայի զարգացումը և փոստային կապի բնագավառի իրավական կարգավորման ԵՄ երկրների փորձը:
· Միջոցառման իրականացումը ծախսեր չի պահանջում ՀՀ կառավարության համար:

Այլընտրանքի թերությունները`

· Նախագծի փաթեթի ընդունումը կարող է տևել մինչև 3 ամիս:
· ՀՀ պետական բյուջեի եկամուտների մասով կնախատեսվի որոշակի նվազեցում, ինչն ըստ էության չի դիտվի թերություն ընթացիկ տարվա սկզբից գործունեությունը դադարեցրած ներհանրապետական սուրհանդակային ծառայություն մատուցող ընկերություններից «կորցված օգուտների» հետ համադրության պարագայում:
Այլընտրանք 2.

Ոչինչ չանել
:
Իրականացվող միջոցառման նկարագիրը

Միջոցառումից օգուտները

Միջոցառման համար անհրաժեշտ ծախսերն ու ժամանակը

          Ոչինչ չանել:

Ոչինչ չանելու դեպքում շահողներ չեն լինի, դեռ ավելին, բարձր են մնում ներհանրապետական սուրհանդակային ծառայություն մատուցող ընկերությունների գործունեության դադարեցման ռիս- կերը, իսկ ոլորտի մրցակցային միջավայրը կշարունակի ցածր մնալ:
Այլընտրանքը չի պահանջում գումարի կամ ժամանակի ծախս:

Այլընտրանքի առավելություններն ու թերությունները քննարկելը նպատակահարմար չէ, քանի որ այլընտրանքը ընդհանրապես չի նպաստում նպատակի ապահովմանը:



	Ազդեցությունների գնահատման ստուգաթերթ

	Բնագավառներ
	Ազդեցությունների առկայություն

	
	Այլընտրանք 1
	Այլընտրանք 2

	Սոցիալ-տնտեսական ազդեցություն
	Այո
	Այո

	Առողջապահության բնագավառում ազդեցություն
	Ոչ
	Ոչ

	Բնապահպանական ազդեցություն
	Ոչ
	Ոչ

	Հակակոռուպցիոն ազդեցություն
	Այո
	Ոչ

	Պետական հիմնարկների կազմակերպման և պետական բյուջեի վրա ազդեցություն
	Այո
	Ոչ


 
1-ին այլընտրանքը, որոնք առավել նախընտրելի է, ունի 3 բնագավառներում ազդեցություն: Ընդ որում, բացասական ազդեցություն առկա է միայն պետական հիմնարկների կազմակերպման և պետական բյուջեի վրա ազդեցության բնագավառում` երկու կետով: Ստորև բերված է վերոնշյալ բնագավառում ստուգաթերթի այն հատվածը, որտեղ ազդեցություններն առավել ակնհայտ են:
1. Արդյոք առաջադրված որոշումը կազդի պետական ծառայությունների և ծառայության որակի մատչելիության վրա: (կառաջացնի օգուտներ)
2. Արդյոք առաջադրված որոշումը կազդի պետական մարմինների ֆինանսավորման վրա: (կառաջացնի ծախսեր)
3. Արդյոք առաջադրված որոշումը կազդի պետական եկամուտների վրա: (եկամուտները որոշակիորեն կնվազեն):
	Որն է լավագույն այլընտրանքը:

Համեմատելով երկու այլընտրանքների առավելություններն ու թերությունները մի կողմից ակնհայտ է, որ խնդրի լուծման և նպատակի ապահովման լավագույն լուծումը առաջին այլընտրանքն է, իսկ մյուս կողմից այն, որ վերջինս կարող է հանգեցնել ՀՀ պետական բյուջեի եկամուտների որոշակի կրճատմանը: Սակայն, առկա են տեղեկություններ այն մասին, որ ընթացիկ տարվա սկզբից դադարեցրել են իրենց գործունեությունը ներհանրապետական սուրհանդակային ծառայություն մատուցող 2 ընկերություն` տարեկան բազային տուրքի 3000-ապատիկի չափը վճարել չկարողանալու հիմնավորմամբ: Ստացվում է, որ պետության համար այդ ընկերությունների կողմից չվճարված պետական տուրքը, ինչպես նաև վերջիններիս կողմից վճարվելիք հարկերի մեծությունը, պետք է դիտել որպես «կորցված օգուտներ», իսկ այդ ընկերությունների գործունեության դադարեցումը` ոլորտի մրցակցային դաշտի թուլացում:
Այսպիսով, վերոնշյալ խնդրի լուծման և նպատակի ապահովման լավագույն այլընտրանքն առաջինն է` օրենսդրորեն տարանջատել ներհանրապետական սուրհանդակային կապի ծառայությունը և միջազգային սուրհանդակային կապի ծառայությունը` որպես փոստային կապի գործունեության առանձին տեսակներ:

ԿԱԳ իրականացման անհրաժեշության բացակայության, ինչպես նաև ՀՀ փոքր և միջին ձեռնարկատիրության զարգացման խորհրդի քարտուղարությանը Խորհրդի մասնավոր հատվածը ներկայացնող անդամների կողմից ներկայացված առաջարկը հաշվի չառնելու պարագայում խնդիրը կշարունակվեր մնալ չլուծված` իսկ ոլորտի զարգացման միտումները` ոչ հեռանկարային:


	Նախատեսվում է արդյոք որոշման իրականացման մոնիթորինգ (Ex-Post Analysis): 
Եթե այո, ապա երբ:

Նախագծի ընդունմանը պետք է հաջորդի դրա կիրարկման արդյունավետության գնահատում, որը բաղկացած կլինի երկու մասից, որոնցից մեկը հիմնված կլինի  վիճակագրության, իսկ մյուսը արձագանքների վրա: Վիճակագրականը դուրս կբերի ներհանրապետական սուրհանդակային կապի ծառայություն մատուցող տնտեսավարող սուբյեկտների թվի ավելացման, վերջիններիս կողմից ՀՀ պետական բյուջե փաստացի վճարած հարկերի և տուրքերի մեծության և մատուցված ծառայությունների ծավալի վերաբերյալ պատկերը, իսկ տնտեսավարող սուբյեկտներից ստացված արձագանքների հիման վրա հնարավոր կլինի գնահատել շուկայական մրցակցության հետ կապված հիմնախնդիրները:



	Այլ տեղեկություններ (եթե առկա են):
Քանի որ խնդրի լուծման համար ընտրվել է այնպիսի այլընտրանք, որը ենթադրում է օրենսդրական փոփոխություն, ապա Նախագիծը ԿԱԳ փաթեթի հետ մեկտեղ պետք է ներկայացվի ԿԱԳ փաթեթի վերաբերյալ եզրակացություններ տրամադրող համապատասխան նախարարություններ: Վերջինները հնարավոր է պահանջեին իրենց ոլորտում հնարավոր ազդեցությունների առավել մանրամասն բացահայտում` հանգամանորեն անդրադառնալով ստուգաթերթի կետերին, ինչպես նաև օգտագործելով «ծախսեր-օգուտներ», «ծախսեր-արդյունավետություն», ինչպես նաև «ստանդարտ ծախսերի մոդել» (վարչարարական գործընթացների վրա ծախսվող ժամանակը դրամական արտահայտությամբ ներկայցնելու նպատակով) կամ այլ գործիքներ: Միաժամանակ, անհրաժեշտ կլինի իրականացնել հանրային քննարկում` առնվազն ԿԱԳ փաթեթի վերաբերյալ եզրակացությունների տրամադրման համար նախատեսված ժամանակահատվածում (15 օր): Հարկ է նշել, որ ներկայացված ԱԳ-ում հանրային քննարկումները սկսվել են ամենավաղ փուլում` մինչև ԱԳ գործընթացը սկսելը: Ըստ էության, խնդիրը բացահայտվել և հիմնական լուծումներից մեկն առաջարկվել է հենց շահառուների հետ քննարկումների ժամանակ: Նման մոտեցումն ընդունված է ՏՀԶԿ անդամ երկրներում, որոնք ունեն ԿԱԳ իրականացնելու բազմամյա փորձ:
Ի գիտություն ԿԱԳ իրականացնելու դեպքում դիտարկվում են խնդրի լուծման այլընտրանքային մոտեցումները (այդ թվում` օրենսդրական կարգավորում չպահանջող) հիմնավորված համապատասխան հաշվարկներով, որը թույլ է տալիս էապես բարձրացնել խնդիրների լուծման նպատակով կայացվող որոշումների արդյունավետությունն ինչպես կառավարչական ցածր մակարդակներում, այնպես էլ ամենաբարձր` քաղաքական մակարդակում:


	Ազդեցության գնահատում իրականացնող մարմնի ղեկավարի ստորագրությունը

Կարդացել եմ ազդեցության գնահատումը և գոհ եմ, որ հաշվի առնելով առկա ապացույցները, այն ներկայացնում է նախընտրելի այլընտրանքների հնարավոր ծախսերի, օգուտների և ազդեցության ողջամիտ տեսակետեր:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

     ԷԿՈՆՈՄԻԿԱՅԻ ՆԱԽԱՐԱՐԻ

� Ի սկզբանե ակնհայտ էր, որ ոչինչ չանելու դեպքում նպատակին հասնել հնարավոր չէ: «Ոչինչ չանել» տարբերակն ընտրվել է միտումնավոր` ցույց տալու համար այս այլընտրանքի կարևորությունը: Ծախսերի և օգուտների վերլուծության արդյունքում երբեմն պարզ է դառնում, որ խնդրի լուծման ուղղությամբ միջոցներ չձեռնարկելն ավելի լավ է, քան առկա այլընտրանքներից մյուսներն ընտրելը: 

